
1. UVOD  
 

Izvještaj o monitoringu rada Parlamenta FBIH daje pregled pokazatelja rada najviše zakonodavne 

institucije u Federaciji Bosne i Hercegovine za period od 01.01. – 31.12.2012. godine. U istom su 

prezentirane informacije o održanim sjednicama, razmatranim mjerama sa posebnim akcentom na 

razmatrane zakone. Također je dat osvrt na Budžet FBIH za 2012. godinu, te proceduru razmatranja, 

usvajanja i realizacije Programa rada za 2012. godinu, kao i procedura razmatranja ostalih akata. 

Izvještaj također sadrži poređenje sa određenih pokazateljima iz prethodnog perioda. Obrađen je 

pregled pojedinačnog doprinosa izabranih predstavnika kroz aktivnosti na plenarnim sjednicama.1  

 

Centri civilnih incijativa (CCI) kroz izvještaje o monitoringu rada zakonodavne i izvršne vlasti u Bosni i 

Hercegovini, te pokazatelje i preporuke date u istim, nastoje potaknuti institucije i izabrane 

predstavnike da u obavljanju svoje dužnosti, u okviru prava i u skladu sa mandatom, kontinuirano 

reformski djeluju u pravcu pronalaska rješenja za izlazak iz postojećeg stanja, kroz uvođenje 

antirecesijskih mjera, smanjenje javne potrošnje, pokretanje javnih investicija, čuvanje stabilnosti 

domaće ekonomije, suzbijanje rada na crno, poboljšanje položaja socijalnog statusa stanovništva, 

kako bi se barem djelimično ublažile posljedica ekonomske krize  za građane Bosne i Hercegovine.  

I pored činjenica na koje su tokom cijele 2011. godine upozoravali ekonomski analitičari, a to je da će 

nakon negativnih kretanja tokom navedene godine, 2012. godina biti obilježena znatnim umanjenjem 

plata u privatnom sektoru, kao i padom zaposlenosti zbog evidentnijeg pada potrošnje, 

prouzrokovanog smanjenjem kupovne moći građana, te da su vlasti u BiH ušle su u 2012. godinu bez 

ikakvih programa za rješavanje ovih problema i nisu  ponudile garancije da krizu mogu održati pod 

kontrolom, a da nas zbog svega toga čeka pet u ekonomskom smislu veoma teških godina, borba za 

pozicije i dalje predstavlja primarni cilj na političkoj sceni, bez naznaka da će se takvo opredjeljenje 

promjeniti u narednim mjesecima.   

Osvrtom na prilike koje su karakterizirale stanje u Federaciji BIH u drugoj godini prethodnog mandata 

(2008.g) možemo povući paralelu u generalnoj ocjeni tada i danas. Naime, i tada je zbog loših odnosa 

unutar parlamentarne većine kontinuirano postojala nezvjesnost da li će ili ne biti podržana određena 

zakonska rješenja, što ni tada, a posebno ne danas, nije moglo poslužiti kao izgovor za ovako dug 

period odugovlačenje sa raspravom i izjašnjavanjem o mnogim važnim pitanjima.  

 

 
 

 

 

 

                                                
1 Ovom prilikom želimo zahvaliti sekretarima Predstavničkog doma i Doma naroda Parlamenta Federacije na veoma dobroj 
saradnjina, dostavljanju materijala, te permanentnoj dostupnosti za sva otvorena pitanja.   

2. SAŽETAK  

I pored činjenica na koje su tokom cijele 2011. godine upozoravali ekonomski analitičari, a to je da će 

nakon negativnih kretanja tokom navedene godine, 2012. godina biti obilježena znatnim umanjenjem 

plata u privatnom sektoru, kao i padom zaposlenosti zbog evidentnijeg pada potrošnje, 

prouzrokovanog smanjenjem kupovne moći građana, te da su vlasti u BiH ušle su u 2012. godinu bez 

ikakvih programa za rješavanje ovih problema i nisu  ponudile garancije da krizu mogu održati pod 

kontrolom, a da nas zbog svega toga čeka pet u ekonomskom smislu veoma teških godina, borba za 

pozicije i dalje predstavlja primarni cilj na političkoj sceni, bez naznaka da će se takvo opredjeljenje 

promjeniti u narednim mjesecima.   

Nesporno je da su izabrani predstavnici u Parlamentu Federacije BIH dobili podršku od gotovo milion 

građana birača na Opštim izborima u oktobru 2010. godine, te da je u pitanju legitimitet kojeg treba 

poštovati. Međutim, postavlja se pitanje šta su s druge strane ti građani-birači dobili za ukazano 

povjerenje.  

Podsjetimo, početak 2011. godine u Federaciji BIH, obilježen je nastojanjima za uspostavom vlasti 

nakog potvrde rezultata Opštih izbora u BIH. Pregovori i razgovori o podjeli fotelja tokom prva tri 

mjeseca preuzeli su primat nad rješavanjem ključnih životnih problema građana ovog BIH entiteta. 

Nešto više od godinu dana nakon postizbornog konstituisanja vlasti u Federaciji BiH, kada 

uspostavljena vlast okupljena oko stranaka potpisnica „Platforme“, došlo je do raspada parlamentarne 

većine i stvaranja nove.  

Na sjednicama oba Doma Parlamenta Federacije BIH je pored izmjena u strukturi rukovodstva, 

usvojen set zaključaka i odluka „s ciljem prevazilaženja prepreka u funkcionisanju vlasti u FBIH“, koje 

sadrže: a) zahtjev predsjedniku i potpredsjedniku Federacije BIH da podnesu ostavke, b) zahtjev 

premijeru Vlade FBIH da predloži smjenu ministara u Vladi FBIH, koji opstruiraju rada Vlade FBIH, c) 

zahtjev Vladi FBIH da hitno dostavi Parlamentu FBIH prijedloge za imenovanje iz nadležnosti PFBIH, 

d) zahtjev Vladi FBIH da u skladu sa svojim ovlaštenjima pojača nadzor u ministarstvima, javnim 

preduzećima, institucijama, te poduzme potrebne mjere, e) Prijedlog Odluke o imenovanju 

privremenih članova UO RTV FBIH.   

 

Navedeno je rezultiralo upućivanjem Prijedloga za izglasavanje nepovjerenja Vladi Federacije Bosne i 

Hercegovine od strane oba doma Parlamenta Federacije BIH, uz pismenu podršku 56 poslanika (28 iz 

SDP-a, 12 iz HDZBiH, tri iz HDZ 1990 i 13 iz SBB-a.) iz Predstavničkog doma PFBIH i  35 delegata u 

Domu naroda Parlamenta Federacije u Bosni i Hercegovini, početkom 2013. godine.  

 

U vrijeme finalizacije ovog izvještaja oba Doma Parlamenta Federacije BIH održala su vanredne 

sjednice na kojim je uz navedenu odluku prihvaćen i set zaključaka kojim se generalno prenose ovlasti 

sa Vlade FBIH, resornih ministarstava na Parlament Federacije BIH.   

Iako je tajming i ishod pokrenutog procesa još uvijek veoma neizvjesan, ono što dodatno obeshrabruje 

da bi stvari mogle krenuti u pozitivnom pravcu jeste i Zahtjev za odgađanje održavanja redovnih 

sjednica Doma, koji su prema predjedavajućem Predstavničkog doma PFBIH, g. Fehimu Škaljiću 

(SBB) početkom januara ove godine uputili predsjednici klubova stranaka nove parlamentarne većine, 

u kojem se navodi sljedeće: „S obzirom da je 56 poslanika iz klubova  SDP BIH, SBB BIH, HDZ BIH i 

HDZ 1990 pokrenulo proceduru izglasavanja nepovjerenja Vladi FBIH, koja ne omogućava realizaciju 

stavova parlamentarne većine, te u tim okolnostima nije moguće osigurati efikasan rad 

Predstavničkog doma, tražimo da se do okončanja procedure izbora nove Vlade FBIH ne zakazuje 

redovna sjednica Doma.“ 

 

Nakon što smo u prethodnom izvještaju konstatovali da je pokretanje procesa rekonstrukcije vlasti u 

Federaciji BIH dovela do opadanja svih parametara koji karakterišu rad Parlamenta Federacije BIH, 

dinamika zasjedanja i realizacije mjera u posljednja tri mjeseca 2012. godine donijela je prilično 

ohrabrujuće pokazatelje. Međutim, isti su čini se bili samo privremenog karaktera, s obzirom da niti 

jedan od domova Parlamenta Federacije BIH nije krenuo sa održavanjem sjednica nakon prazničnih 

pauza uz zasjedanju, a dodatno potvrđuje gore spomenuti zahtjev četiri stranke nove parlamentarne 

većine, upućen 10. januara 2013. godine. S druge strane ne postoje nikakve naznake da bi se proces 

uspostave novog sastava izvršne vlasti u Federaciji BIH mogao uskoro desiti.   

 

Oba doma Parlamenta Federacije BIH održala su tokom 2012. godine ukupno 31 sjednicu 

(Predstavnički dom 19, a Dom naroda 12) u okviru 46 kalendarska dana zasjedanja, odnosno 35 

osmosatnih radnih dana, dok u prvoj godini aktulenog mandatnog saziva održano 29 sjednica u okviru 

37 kalendarskih dana zasjedanja.    

 

Na sjednice Predstavničkog doma PFBIH u 2012. godini utrošeno je oko 200 sati, što u prosjeku 

iznosi oko 6 i pol sati  po danu zasjedanja, dok je u Domu naroda ukupno na plenarna zasjedanja 

utrošeno oko 82 sata ili 4 i pol sata po danu zasjedanja.  Posmatrano ukupno oba Doma aktuelnog 

saziva efektivno su tokom druge 2012. godine, zasjedala 290 sati, što je više od dvogodišnjeg 

zasjedanja prethodnog saziva Parlamenta Federacije BIH.  

 

Povećanje efektivne satnice provedene na plenarnim zasjedanjima u odnosu na godine prošlog 

mandatnog saziva nije donijelo velike promjene u pogledu efikasnosti rada najviše zakonodavne 

institucije.  

 

Dodatnu karakterisitiku ovoj konstataciji doprinosi činjenica da su gotovo sve redovne sjednice Doma 

naroda PFBIH, održane tokom 2012. godine, prekidane prije izjašnjavanja o razmatranim mjerama, te 

je na taj način odgađana realizacija 60 mjera od kojih su 80% zakoni. Trećina od spomenutih 60 mjera 

nije realizovana do kraja 2012. godine i nalazi se u statusu „u proceduri“.  Smatramo bitnim spomenuti 

i podatak da je također trećina mjera za koje je odgađano izjašnjenje zbog prekida sjednica u 

proceduri iz prethodnog mandata, odnosno prvo pojavljivanje bilježe u 2009. i 2010. godini. 

Najduže zasjedanje u oba doma PFBIH bilježimo sjednicama kada je razmatran a) Izvještaj o 

poslovanju RTV FBiH za 2010. godinu,sa Finansijskim planom za 2010. godinu i izvještajem 

nezavisnog revizora za 2009. i 2010. godinu. 

 

Dinamika održavanja sjednica i generalno zasjedanja imala je ujednačen karakter tokom cijele godine, 

dok je realizacija mjera, od kojih posebno izdvajamo zakone, iako drastično smanjenja u trećem 

kvartalu posmatranog perioda, znatno intenzivirana u poslljednja tri mjeseca 2012. godine, nakon što 

je formirana nova parlamentarna većina. 

 

Pet od šest redovnih sjednica Doma naroda PFBIH prekidane su po različitim osnovama. Razloge 

prekida 13. redovne sjednice naveli smo u prethodnom dijelu teksta. Tri sjednice prekinute su zbog 

nedostatka kvoruma i iscrpne diskusije, a jedna zbog pada koncentracije delegata. Zvanično navedeni 

razlozi prekida sjednica bili su zapravo izgovor zbog nepostizanje saglasnosti unutar parlamentarne 

većine oko određenih pitanja, a rezultirali su višemjesečnim odlaganjem realizacije oko 60 akata, od 

kojih su 2/3 zakoni. Zbog specifičnosti prekidanja 13. Redovne sjednice donosimo i detaljnije 

informacije sa zasjedanja. Prvi dio 13. redovne sjednice, od 13.02.2012. godine, predsjedavajući 

Doma naroda PFBIH je prekinuo nakon konsultacija sa kolegama, uz obrazloženje nedostatka 

kvoruma i umora delegata.  Klub delegata iz reda bošnjačkog naroda, odnosno delegati iz SDA 

zajedno sa poslanicima Ekremom Prošićem i Hankom Vejzović, koji su istupili iz SDP-a osigurali su 

2/3 delegata iz Kluba za pokretanje pitanja vitalnog nacionalnog interesa vezano za smjenu i 

imenovanje rukovodstva Federalne radio televizije. 13. sjednica je po drugi put prekinuta 20.12. prije 

izjašnjavanja o zaključcima predloženim od strane Komisije za izbor i imenovanje koja je predložila 

smjenu menadžmenta FTV-a zbog loših rezultata poslovanja. Istovremeno Klub delegata iz reda 

bošnjačkog naroda prikupio je 2/3 glasova podrške za pokretanje pitanja vitalnog nacionalnog 

interesa, te uložio zahtjev za glasanje po navednoj proceduri prilikom izjašnjavanja o predmetnoj tački. 

 

Ovo je ujedno i jedino pitanje po kojem je od početka mandata aktulenog saziva Parlamenta 

Federacije BIH zaključno sa 31.12.2012. godine najavljeno pokretanje pitanja zaštite vitalnog 

nacionalnog interesa.2Tri tematske sjednice sa aktueliziranjem pitanja zapošljavanja, stanja u 

zdravstvu i pitanja mladih, inicirane početkom godine još uvijek su na stand-by-u nakon aktueliziranja 

pitanja rekonstrukcije vlasti u Federaciji BIH.  

 

 

Na čekanju je također realizacija brojnih zaključaka prosteklih sa nekoliko održanih tematskih sjednica 

od početka godine, kao i dodatne inicijative za održavanje tematskih sjednica.  

                                                

2 Poslovnik Doma naroda PFBIH: 6. Odlučivanje o pitanjima od vitalnog interesa Član 115.a) Definicija vitalnog interesa Vitalni 
nacionalni interesi konstitutivnih naroda su: ostvarivanje prava konstitutivnih naroda da budu adekvatno zastupljeni u 
zakonodavnim, izvršnim i pravosudnim organima vlasti;identitet jednog konstitutivnog naroda;ustavni amandmani;organizacija 
organa javne vlasti;jednaka prava konstitutivnih naroda u procesu donošenja odluka;obrazovanje, vjeroispovijest, jezik, 
njegovanje kulture, tradicije i kulturno naslijeđe;teritorijalna organizacija;sistem javnog informiranja i druga pitanja koja bi se 
tretirala kao pitanja od vitalnog nacionalnog interesa, ukoliko tako smatra 2/3 jednog od klubova delegata konstitutivnih naroda 
u Domu naroda. 

Odluka o utvrđivanju Prijedloga prostorne osnove Prostornog plana područja posebnih obilježja od 

značaja za Federaciju Bosne i Hercegovine „Autocesta na koridoru Vc“ za period od 2008. do 2028. 

godine skinuta je sa dvenog reda sjednice Doma naroda održane 23.02.2012. godine i do danas je da 

stand – by i pored činjenice da se radi o izuzetno značajnom dokumentu, koji je osnova za pokretanje 

procedure na izgradnji Koridora Vc. Naime delegat Josip Perić predložio je na predmetnoj sjednici da 

se tačka 11. - Prijedlog odluke o donošenju Prostornoga plana područja posebnih obilježja od značaja 

za Federaciju Bosne i Hercegovine „Autocesta na Koridoru Vc“ za razdoblje od 2008. do 2028. godine 

i Prijedlog prostornoga plana područja posebnih obilježja od značaja za Federaciju Bosne i 

Hercegovine „Autocesta na Koridoru Vc“ za razdoblje od 2008. do 2028. godine skine s dnevnoga 

reda ove sjednice, a da se u roku 30 dana održi tematska sjednica koja se odnosi na Koridor Vc, što 

su izaslanici sa 42 glasa za i tri suzdržana glasa, prihvatili. Međutim, najavljena tematska sjednica 

dosad nije održana. 

 

Realizacije mjera, posebno zakona značajno je povećana u  četvrtom kvartalu, pa je tako procedura 

okončana za ukupno 29 zakona, od kojih je 18 Predstavnički dom PFBIH usvojio u formi prijedloga u 

periodu prvih devet mjeseci, a Dom naroda se izjasnio o istim na sjednicama održanim u posljednja tri 

mjeseca 2012. godine. Tako je sumarno posmatrano procedura je tokom 2012. godine okončana za 

49 zakona, od kojih je 60% realizovano u četvrtom kvartalu. Međutim, niska realizacija zakona, 

posebno u drugom i trećem kvartalu, argumentira do sada generalno postavljenu odrednicu da je 

Parlament Federacije BIH već godinama institucija sa izraženom neefikasnošću po svim posmatranim 

parametrima.    

 

Parlament Federacije BIH je u prva tri mjeseca realizovao 14, u drugom kvartalu 4, dok je procedura u 

trećem kvartalu okončana samo za 2 zakona iz paketa obaveza u okviru ispunjavanja preduslova za 

potpisivanje IV Stand by aranžmana.  

 

Uzmemo li u obzir pokazatelje iz prethodne  godine u pogledu realizacije zakona možemo konstatovati 

da je Parlament Federacije BIH nakon pokretanja procedure rekonstrukcije vlasti, realizovao jednak 

broj zakona za tri mjeseca, koliko je u prethodnoj godini učinjeno tokom cijele godine. 

 

Budžet FBIH za 2012. godinu uz Zakon o izvršenju i pratećim aktima usvojen u prvom odmah na 

početku 2012. godne, dok su izmjene i dopune Budžeta za 2012. sa pratećim aktima usvojene  

početkom septembra.  

 

Iako je premijer još prilikom rasprave o Budžetu FBIH najavio da će do kraja januara 2013. godine biti 

pripremljen sveobuhvatan Zakon o penzionisanju pod povoljnijim uslovima, to se još uvijek nije desilo.  

 

Naime, spomenuti zakon Vlada FBIH tada privremeno povukla sa dnevnog reda na osnovu pregovora 

sa MMF-om i predstavnike korisnika prava ovog zakona uz dogovor da se pitanje prava reguliše 

sveobuhvatnim rješenjem koje bi trebalo biti u proceduri krajem januara 2013. godine; 

 

 



MONITORING RADA PARLAMENTA FEDRACIJE BIH 

8 
 

Ured za reviziju Federacije BIH objavio je prošle godine Izvještaj o reviziji finansijskih izvještaja 

Parlamenta Federacije BIH za 2011. godinu. Parlamentarne komisije odgovorne za reviziju 

organizovala je u novembru mjesecu salušanja tim povodom. Iako je bilo planirano da Komisija potom 

uputi izvještaj na razmatranje poslanicima i delegatima oba doma PFBIH, do danas se isto nije desilo. 

I ovoga puta Ured za reviziju je dao mišljenje sa rezervom. 

 

U Predstavničkom domu PFBIH od početka mandata poziciju sekretara Doma obavlja šef zajedničkih 

službi u službi sekretara, koji ne prisustvuje plenarnim zasjedanjima, te je još uvijek nerješeno pitanje 

istog u nekoliko navrata rezultiralo višesatnim diskusijama i tumačenjima poslovničkih odredbi od 

strane poslanika i udaljavanja od diskusija o meritumu akata na dnevnom redu. Najsvježiji primjer je 

10. vanredna sjednica Predstavničkog doma, održana 25.09.2012. godine, a koja je sazvana na  

zahtjev 30 poslanika kako bi se razmatralo sljedeće: Utvrđivanje posljedica izazvanih neustavnim 

odlukama grupe poslanika Predstavničkog doma Parlamenta Federacije BiH od 26. juna 2012. 

godine, međutim Kolegij Doma je prilikom definisanja poziva za sjednicu odredio sljedeći dnevni red: 

Rasprava o zahtjevu trideset poslanika vezano za presudu Ustavnog suda FBiH broj U-19/12 od 

28.08.2012. godine. Predsjednik Kluba poslanika SDA u Predstavničkom domu PFBIH tom prilikom je 

izjavio da je prema članu 98. Poslovnika Predstavničkog doma dovoljan broj zastupnika zatražio 

održavanje ove sjednce, te kazao da su oni definirali tačku dnevnog reda - Utvrđivanje posljedica 

izazvanih neustavnim odlukama grupe zastupnika Predstavničkog doma Parlamenta Federacije BiH 

od 26.06.2012. godine. Međutim u pozivu za sjednicu definisan je dnevni red na sljedeći način: 

“Rasprava o zahtjevu 30 zastupnika vezano uz presudu Ustavnog suda Federacije broj U-19/12., od 

28.08.2012.”  

 

Nakon skoro osam sati zajedanja, oprečnih tumačenja odredbi koje se odnose na sazivanje sjednice i 

definisanje dnevnog reda. potpredsjedavajuća Predstavničkog doma stavila je na glasanje tačku - 

Utvrđivanje posljedica izazvanih neustavnim odlukama grupe zastupnika Predstavničkog doma 

Parlamenta Federacije BiH od 26.06.2012. godine a koja pojedinačnim izjašnjavanjem nije usvojena.   

 

Oba doma su u 2012. godini prekršili Poslovnik o radu i programe svog rada, umjesto do kraja 2011. 

usvojili u martu (Dom naroda) i aprilu (Predstavnički dom).  

 

Iako je sekretarijat Predstavničkog doma Parlamenta Federacije BIH iskazao spremnost za izradu 

Programa rada za narednu godinu, prije isteka 2012. godine, što bi predstavljalo potpuno novo 

opredjeljenje ove institucije prema ispunjavanju ove poslovniče obaveze, zbog rekonstrukcije vlasti u 

Federaciji BIH, Program rada ipak nije izrađen. Naime, sekretarijat Predstavničkog doma Parlamenta 

Federacije BIH uputio je poziv svim poslanicima, klubovima, radnim tijelima, te predstavnicima 

nevladinih organizacija i udruženja da se sa svojim prijedlozima i sugestijama uključe u proceduru 

kreiranja Programa rada za 2013. godinu.  

Također je formirana radna grupa, koja se sastala krajem novembra, kako bi razmotrila prikupljenje 

prijedloge, te utvrđenom planu do polovine decembra kreirala nacrt programa rada, koji je zatiom 

trebao biti upućen Vladi FBIH. Iniciranjem pitanja izglasavanja nepovjerenja Vladi Federacije BIH, a 

koje je u vidu zvanične Odluke razmatrano u oba doma PFBIH na sjednicama održanim u februaru 

2013. godine, ovo pitanje, kao i brojna druga su na stand by-u.   

 

Za razliku od prvih devet mjeseci kada je realizacija programom planiranih zakona iznosila samo 1%, 

s obzirom da je od ukupnog broja zakona planiranih Programom rada Parlamenta Federacije BIH za 

2012. godinu, proceduru oba doma prošao samo jedan zakon i to: Zakon o dopuni Zakona o 

poljoprivredi (relizovan u prvom kvartalu), realizacija zakona zaključno sa 31.12.2012. godine iznosi 

13% i jednaka je onoj iz predhodne dvije godine. 

 

Parlament Federacije BIH je tokom 2012. godine realizovao 49 zakona, usvajanjem u formi prijedloga 

od strane oba  doma zaključno sa 31.12.2012. godine. Nakon što je u trećem kvartalu procedura 

okončana za svega 2 zakona, u posljednjem kvartalu 2012. godine realizacija zakona je značajno 

porasla, te je procedura okončana za čak 29 zakona. 

 

Sumarno posmatrano Parlament Federacije BIH realizovao je 30% zakona u prvom, 8% u drugom, 

4% u trećem kvartalu, dok je u posljednja tri mjeseca procedura okončana za 60% razmatranih 

zakona.    

 

Dva zakona iz podjeljene nadležnosti u proceduri su od početka mandata aktulenog saziva. To su 

Zakon o šumarstvu (šumama) i Zakon o koncesijama. 

 

S druge strane, na 3. tematskoj sjednici Predstavničkog doma PFBIH usvojeno je više zaključaka od 

kojh se jedan odnosi upravo na Zakon o šumarstvu i glasi: Od predlagača Zakona o šumarstvu 

(zastupnici u Predstavničkom domu Parlamenta Federacije BiH: Slaviša Šućur i Enver Mujala) traži se 

da Predstavničkom domu i Domu naroda Parlamenta Federacije BiH dostave tekst Zakona o 

šumarstvu usaglašen sa stavovima svih zainteresiranih grupa, posebno šumarske struke i nauke i uz 

njega dostave i saglasnost nadležnih kantonalnih organa u vezi sa ovim zakonom, a sve u skladu sa 

prethodno donesenim Zaključcima oba doma Parlamenta Federacije BiH. 

 

Premijer FBIH je uputio urgenciju prema Parlamentu FBIH da se otkoči proces vezano za navedeni 

zakon, čija procedura je prije godinu dana zaustavljena u Domu naroda PFBIH, ali ishod iste nije 

poznat. 

 

Zbog svega navedenog smatramo da je u Federaciji BIH je neohodno raditi na stavaranju Ustavnih i 

zakonskih pretpostavki kojim bi se do kraja uredilo pitanje donošenja i provođenja akata ne samo iz 

podjeljene nadležnosti, nego i generalno, te istovremeno raditi na stvaranju osnove za definisanje 

mehanizama pokretanja postupaka odgovornosti u sprečavanju procesa realizacije istih. 

Iako smo u prošlom, kao i svakom prethodnom izvještaju o monitoringu rada Parlamenta Federacije 

BIH apelirali na rukovodstvo oba doma da je neophodno da se sistem elektronskog glasanja stavi u 

funkciju u punom kapacitetu i time omogućiti široj javnosti uvid u pojedinačno izjašnjavanje izabranih 

predstavnika o razmatranim pitanjima, navodeći da je izbjegavanjem korištenja sistema elektronskog 

glasanja bitno smanjena transparentnost rada Parlamenta FBIH i onemogućeno efikasno rješavanje 

pitanja neopravdanog odsustva, te zloupotrebe glasanja poslanika i delegata jednih umjesto drugih. 

 

Podsjetićemo da je još u prošlom mandatnom sazivu na rekonstrukciju sale i instalaciju sistema 

elektronskog glasanja utrošeno preko 2 miliona KM novca građana Federacije BIH. 

 

Istovremeno primjer razmatranja Zakona o suzbijanju korupcije i organiziranog kriminala u Federaciji 

Bosne i Hercegovine na 17. redovnoj sjednici, održanoj 29.11.2012. godine, kada je prilikom 

izjašnjavanja pored 61 glasa 1, evidentiran 1 glas protiv, a da niko od prisutnih na sjednici nije imao 

mogućnost uvida u podatak ko je od poslanika bio protiv ovog zakona, predstavlja još jednu u nizu 

argumentacija gore navedenom.  

3. OSVRT NA STANJE U FEDERACIJI BIH  

POLITIČKA SITUACIJA 

Prije samog osvrta na aktulene političke prilike u Federaciji BIH podsjetićemo kratko na uvodne 

napomene iz dokumenta Program rada Vlade Federacije BiH u mandatnom periodu 2011.- 2014. 

godine temelji se na Strategiji razvoja BiH za period 2010.- 2013. godina i Strategiji socijalne 

uključenosti BiH 2010.-2013. koje je Vlada FBiH podržala na sjednici održanoj krajem 2010. godine, 

Strategiji razvoja FBiH 2010.- 2020. godine   koja je usvojena od strane Vlade FBiH na istoj sjednici, 

Gender akcionom planu BiH i dokumentu „Osnove za formiranje vlasti u Federaciji BiH i Platforma 

zajedničkog nastupa u institucijama BiH u mandatnom periodu 2010.-2014. godina” poslužio je kao 

osnova za formiranje parlamentarne većine.  

U istom dokumentu navedeno je da „će prioriteti Vlade FBiH će biti usmjereni, prije svega, na projekte 

intenziviranja privrednog razvoja i jačanja unutrašnje društvene stabilnosti Federacije BiH, kao i 

iniciranje i provođenje reformi usklađenih sa potrebama Bosne i Hercegovine na putu ka pridruživanju 

Evropskoj uniji. Predloženi prioriteti obuhvataju ono što je najurgentnije da se uradi u Federaciji BiH i 

odražavaju spremnost Vlade FBiH da, u dogovoru i zajedničkim radom sa svim mogućim partnerima, 

preduzima mjere na popravljanju trenutnog stanja u Federaciji BiH. U daljem tekstu se navodi 

sljedeće: U mandantnom periodu, kroz aktivan odnos Vlade Federacije Bosne i Hercegovine i 

efikasno iznalaženje kvalitetnih rješenja u svim oblastima života, neophodno je animirati i motivisati 

građane Bosne i Hercegovine da zajednički grade bolju budućnost za sve koji žive u Bosni i 

Hercegovini, te na temeljima pozitivnih rezultata razvijati lojalnost prema državi. Vraćajući vjeru u 

institucije države i predanim radom na implementaciji strateških ciljeva, možemo obezbijediti 

egzistencijalnu i opću sigurnost građana Bosne i Hercegovine i Federacije Bosne i Hercegovine. Zato 

se svi ciljevi Vlade FBiH moraju bazirati na temeljnim potrebama građana Bosne i Hercegovine, a to 

su privredni razvoj, unutrašnja društvena stabilnost i provođenje reformi usklađenih sa potrebama BiH 

na putu ka pridruživanju euroatlanskim integracijama uključujući i rodnu dimenziju u ove procese.“ ...... 

U daljem tekstu se navodi: „ Na ovaj način Vlada FBiH će dati puni doprinos poboljšanju ključnih 

makroekonomskih pokazatelja u BiH i FBiH kao što su GDP, industrijska proizvodnja, zaposlenost, 

investicije, spoljnotrgovinska razmjena, prosječne plate itd.“ 

U prethodnom izvještaju smo naveli da prema izjavi zamjenika šefa Delegacije EU u BIH Renza 

Daviddi-ja sve ankete pokazuju da građani BiH žele biti dio europske zajednice, ali da politika u ovoj 

zemlji mora to i odražavati. Podsjetimo g. Davidi dao navedenu izjavu prilikom predstavljanja prilično 

obeshrabrujućeg Izvještaja o napretku BiH za 2012. godinu, rukovodstvu Parlamenta Federacije BiH, 

istaknuvši tom prilikom kako ovakav Izvještaj za BiH dolazi u trenutku kada su sve ostale zemlje u 

regiji ostvarile značajan napredak u procesu europskih integracija, naglašavajući¨ - Europska unija je 

zabrinuta da bi BiH mogla zaostati za svim ostalim zemljama. U ovom kontekstu, Europska komisija 

preporučila je da BiH uloži dodatni, ogroman napor na izgradnji političkog konsenzusa, kazao je 

Daviddi. Izvještaj je identificirao sve nedostatke u BiH, a koji onemogućavaju napredak BiH ka EU. 

Prije svega, naveden je nedostatak političkog konsenzusa.  

Odsustvo političkog konsenzusa od početka mandata aktuelnog saziva vlasti u Federacije BIH po ko 

zna koji put potvrđuju opšte prihvaćenu tezu o tome da se u politici jedno misli, drugo govori, a treće 

radi. Činjenica jeste da su izabrani predstavnici u Parlamentu Federacije BIH dobili podršku od gotovo 

milion građana birača, te da je u pitanju neopsporan legitimitet kojeg treba poštovati. Međutim, 

postavlja se pitanje šta su s druge strane ti građani birači dobili zauzvrat za ukazano povjerenje.  

Početak 2011. godine u Federaciji BIH, obilježen je nastojanjima za uspostavom vlasti nakog potvrde 

rezultata Opštih izbora u BIH, održanih u oktobru 2010. godine. Pregovori i razgovori o podjeli fotelja 

tokom prva tri mjeseca preuzeli su primat nad rješavanjem ključnih životnih problema građana ovog 

BIH entiteta. Predstavnički dom je svoje konstituiranje započeo u skladu sa zakonski propisanim 

rokovima, dok je u Domu naroda zbog nepostizanja dogovora lidera političkih stranaka, još uvijek je 

upražnjena pozicija potpredsjedavajućeg, za koju bi trebao biti predložen predstavnik iz Kluba 

delegata iz reda srpskog naroda.  

Nešto više od godinu dana nakon postizbornog konstituisanja vlasti u Federaciji BiH, kada 

uspostavljena vlast okupljena oko stranaka potpisnica „Platforme“, došlo je do raspada parlamentarne 

većine i stvaranja nove. 3 

Presudom4 Ustavnog suda Federacije Bosne i Hercegovine od 28.08.2012. godine po zahtjevu dr. 

Denisa Zvizdića i Stanka Primorca za rješavanje spora s Predstavničkim domom  Parlamenta 

Federacije Bosne i Hercegovine utvrđeno je da je 16. redovna sjednica Predstavničkog doma 

Parlamenta Federacije Bosne i Hercegovine od 26. juna 2012. godine održana u suprotnosti s 

Poslovnikom Predstavničkog doma Parlamenta Federacije Bosne i Hercegovine čime je povrijeđen 

Ustav Federacije Bosne i Hercegovine, te su u skladu sa istom odluke sa sjednice od 26. juna 2012. 

godine su donesene suprotno Poslovniku Zastupničkog doma Parlamenta Federacije Bosne i 

Hercegovine i Ustavu Federacije Bosne i Hercegovine, što se za posljedicu imalo ponovno vraćanje 

dr. Denisa Zvizdića na poziciju predsjedavajućeg Predstavničkog doma PFBIH, a Stanka Primorca na 

poziciju potpredsjedavajućeg.  

                                                

3 Tako je na 16. redovnoj sjednici3 Predstavničkog doma PFBIH, održanoj 26. 06. 2012. godine, usvojena je Odluka o 
razriješenju do tada aktuelnog predsjedavajućeg Denisa Zvizdića iz Stranke demokratske akcije (SDA) i potpredsjedavajućeg 
Stanka Primorca iz Hrvatske stranke prava (HSP). Za novog predsjedavajućeg Predstavničkog doma PFBIH izabran je Fehim 
Škaljić iz Saveza za bolju budućnost (SBB BIH), a za potpredsjedavajućeg iz reda hrvatskog naroda Tomo Vidović iz 
Socijaldemokratske partije (SDP BIH), dok je Mira Grgić, također iz SDP BIH ostala na poziciji potpredsjedavajuće iz reda 
srpskog naroda. Uslijedio je zahtjev prema Ustavnom sudu Federacije Bosne i Hercegovine dr. Denisa Zvizdića i Stanka 
Primorca za rješavanje spora s Predstavničkim domom Parlamenta Federacije BIH. U međuvremenu je održana i 17.3 redovna 
sjednica Predstavničkog doma PFBIH u okviru dvodnevnog zasjedanja. 

4 PRESUDA USTAVNOG SUDA FEDERACIJE BIH 
Broj: U-19/12 
Sarajevo, 28.08.2012.godine 
Ustavni sud Federacije Bosne i Hercegovine, odlučujući o zahtjevu dr. Denisa Zvizdića i Stanka Primorca za rješavanje spora s 
Zastupničkim domom Parlamenta Federacije Bosne i Hercegovine, na temelju članka IV.C.10. (1) f) Ustava Federacije Bosne i 
Hercegovine, nakon provedena javne rasprave, na sjednici održanoj 28. kolovoza 2012. godine, donio je P R E S U D U 
1.  Utvrđuje se da je 16. redovita sjednica Zastupničkog doma Parlamenta Federacije Bosne i Hercegovine od 26. lipnja 2012. 
godine održana u suprotnosti s Poslovnikom Zastupničkog doma Parlamenta Federacije Bosne i Hercegovine („Službene 
novine Federacije BiH“, br. 69/07 i 2/08), čime je povrijeđen Ustav Federacije Bosne i Hercegovine.2. Sukladno točki 1. izreke 
ove presude, odluke sa sjednice od 26. lipnja 2012. godine su donesene suprotno Poslovniku Zastupničkog doma Parlamenta 
Federacije Bosne i Hercegovine i Ustavu Federacije Bosne i Hercegovine.3. Presudu objaviti u „Službenim novinama 
Federacije BiH“. Obrazloženje Presuda s obrazloženjem će naknadno biti dostavljena strankama u postupku i objavljena u 
„Službenim novinama Federacije BiH“. 
Predsjednica Ustavnog suda Federacije 
Bosne i Hercegovine 

Samom presudom po automatizmu stavljeni su izvan snage akti usvojeni u periodu od 26.06. do 

U vrijeme finalizacije ovog izvještaja oba Doma Parlamenta Federacije BIH održala su vanredne 

sjednice na kojim je uz navedenu odluku prihvaćen i set zaključaka6 kojim se generalno prenose 

ovlasti sa Vlade FBIH, resornih ministarstava na Parlament Federacije BIH.   

 

Iako je tajming i ishod pokrenutog procesa još uvijek veoma neizvjesan, ono što dodatno obeshrabruje 

da bi stvari mogle krenuti u pozitivnom pravcu jeste i Zahtjev za odgađanje održavanja redovnih 

sjednica Doma, koji su prema predjedavajućem Predstavničkog doma PFBIH, g. Fehimu Škaljiću 

(SBB) početkom januara ove godine uputili predsjednici klubova stranaka nove parlamentarne većine, 

u kojem se navodi sljedeće: „S obzirom da je 56 poslanika iz klubova  SDP BIH, SBB BIH, HDZ BIH i 

HDZ 1990 pokrenulo proceduru izglasavanja nepovjerenja Vladi FBIH, koja ne omogućava realizaciju 

stavova parlamentarne većine, te u tim okolnostima nije moguće osigurati efikasan rad 

Predstavničkog doma, tražimo da se do okončanja procedure izbora nove Vlade FBIH ne zakazuje 

redovna sjednica Doma.“ 

 

 

                                                                                                                                                   
OBRAZLOŽENJE 
 
Prijedloga Odluke o izglasavanju nepovjerenja Vladi Federacije Bosne i Hercegovine 
 
U odredbama članaka od 135. do 139. Poslovnika Zastupničkog doma Parlamenta Federacije BiH, regulirana je procedura 
izglasavanja nepovjerenja Vladi Federacije BiH. Na temelju navedenih odredaba Poslovnika Zastupničkog doma Parlamenta 
Federacije BiH, 56 zastupnika/ca iz Klubova zastupnika SDPBiH, SBBBiH, HDZBiH i HDZ 1990 u Zastupničkom domu, te 35 
izaslanika u Domu naroda Parlamenta Federacije BiH, u svojstvu ovlaštenih predlagatelja, podnijeli su prijedlog za izglasavanje 
nepovjerenja Vladi Federacije BiH u sastavu koji je potvrđen Odlukom Zastupničkog doma Parlamenta Federacije BiH broj: 01-
02-160/11, na sjednici održanoj 17. ožujka 2011. godine (dalje: Vlada FBiH). Prijedlog je obrazložen slijedećim: 

• Sadašnji sastav Vlade FBiH nije sukladan parlamentarnoj večini u Zastupničkom domu, formiranoj u lipnju 2012. 
godine, što je u suprotnosti sa općim načelima parlamentarne demokracije; 

• Sastav Vlade FBiH u poslednjih 6 mjeseci ne odražava većinsku volju građana i naroda izraženu na Općim izborima u 
BiH održanim 2010. godine, te Vlada FBiH u svom djelovanju ne izvršava kvalitetno i u cjelini javne interese građana 
FBiH; Vlada FBiH ne prisustvuje sjednicama Parlamenta FBiH, te iz toga razloga ne sudjeluje u parlamentarnoj 
debati, čime se devalvira važna ustavna uloga Parlamenta FBiH kao zakonodavne vlasti u FBiH; 

• Ministri kao članovi Vlade FBiH (njih 8) su opstruirali rad Vlade FBiH na važnim pitanjima od općeg interesa građana 
FBiH, neprisustvovanjem sjednicama Vlade FBiH. To se posebice odnosi na postupak razmatranja prijedloga 
Proračuna FBiH za 2013. godinu, kao i neke važne sistemske zakone; 

• Premijer Vlade FBiH je u nastojanju da izgrađuje odgovornost svakog ministra kao člana Vlade FBiH, suočen sa 
pojava opstrukcije 8 ministara u Vladi FBiH (čime su neustavno djelovali, suprotno odredbama članka IV.B.3.7.f) 
Ustava FBiH) dostavio je predsjedniku FBiH prijedlog za smjenu 8 ministara u Vladi FBiH; 

• Predsjednik FBiH je prije 6 mjeseci svojom odlukom prihvatio ostavku jednog ministra u Vladi FBiH, što je uzrokovalo 
neustavan sastav Vlade FBiH glede broja članova Vlade FBiH i njene nacionalne strukture. 

Navedeni argumenti su dovoljan razlog za izglasavanje nepovjerenja Vladi FBiH, kako bi se pristupilo imenovanju i 
potvrđivanju Vlade FBiH u novom sastavu koji će odražavati strukturu sadašnje parlamentarne većine u Zastupničkom 
domu Parlamenta FBiH, i iskazati punu odgovornost Vlade FBiH prema Parlamentu FBiH i građanima u Federaciji BiH, 
suglasno Ustavnim mjerodavnostima. 

 
6 Osim većinske odluke o nepovjerenju Vladi, od predsjednika Federacije Živka Budimira zatraženo je da provede sve Ustavne 
aktivnosti za što skorije imenovanje nove Vlade FBiH. Usvojeni su i zaključci koje su predložili poslanički klubovi Socijal-
demokrateske partije, Saveza za bolju budućnost BiH, Hrvatske demokratske zajednice i Hrvatske demokratske zajednice 
1990. Prema tim zaključcima Fedealna vlada kojoj je izglasano nepovjernje nastavlja raditi sa smanjenim ovlastima što 
podrazumjeva ograničavanje njenog rada samo na neophodne aktivnosti koje osiguravaju izvršavanje preuzetih međunarodnih 
obaveza te koje su potrebne za nužno funkcioniranje Federacije i njenih institucija, odnosno za spriječavanje mogućih šteta za 
Federaciju. Do izbora nove Vlade, Vlada kojoj je izglasano nepovjerenje ne može donositi odluke i druge akte kojima se stvaraju 
dodatna finansiska opterećenja za Federaciju, usvajati programe utroška sredstava bez saglasnosti Parlamenta FBiH te odluke 
i riješenja koja se odnose na sva imenovanja iz nadležnosti Vlade FBiH, naredni je prihvaćeni zaključak koji su inicirale 
navedene četiri stranke. Sledećim njihovim odobrenim zaključkom, Predstavnički dom zaduzuje premijera FBiH da dostavi 
spisak nadzornih i upravnih odbora te članova uprave u preduzećima, agencijama, institucijama i zavodima čiji je mandat 
istekao. Predstavnčki dom će izvršiti imovanja vršilaca dužnosti na te pozicije, a nakon izbora nove Vlade, ona će provesti 
postupak izbora stalnih članova, zaključeno je također. Za praćenje provođenja navedenih zaključaka zadužiju se 
predsjedavajući Predstavnickog doma i premijer FBiH koji o tome treba redovno da izvještavaju Predstavnicki dom Parlamenta 
Federacije BiH. 

EKONOMSKO-SOCIJALNO STANJE 

I pored činjenica na koje su tokom cijele 2011. godine upozoravali ekonomski analitičari, a to je da će 

nakon negativnih kretanja tokom navedene godine, 2012. godina biti obilježena znatnim umanjenjem 

plata u privatnom sektoru, kao i padom zaposlenosti zbog evidentnijeg pada potrošnje, 

prouzrokovanog smanjenjem kupovne moći građana, te da su vlasti u BiH ušle su u 2012. godinu bez 

ikakvih programa za rješavanje ovih problema i nisu  ponudile garancije da krizu mogu održati pod 

kontrolom, a da nas zbog svega toga čeka pet u ekonomskom smislu veoma teških godina, borba za 

pozicije i dalje predstavlja primarni cilj na političkoj sceni, bez naznaka da će se takvo opredjeljenje 

promjeniti u narednim mjesecima.   

 

NEKI POKAZATELJI  PRIVRED./GOSPOD. I DRUGIH KRETANJA 
Prosječna neto plaća u KM 

 02011 10-2012 11-2012 12-2012 
819,36 837,37 837,84 837,30 

 

Prosječna bruto plaća u KM 
 02011 10-2012 11-2012 12-2012 
 1.248,37 1.278,66 1.279,11 1.278,67 

 

Zaposleni-Nezaposleni 
   02011 11-2012 12-2012

Zaposleni 440.747 435.644 435.376

Nezaposleni           367.515 383.023 384.852
 

 

Od ukupnog broja registrovanih nezaposlenih u decembru 2012. novoprijavljenih osoba koje traže 

posao bilo je 14.495. U Bosni i Hercegovini (BiH) sa 31. decembrom prošle godine na evidencijama 

zavoda i službi zapošljavanja bila su prijavljena 550.574 nezaposlena, što u odnosu na kraj novembra 

predstavlja povećanje za 2.777 osoba ili 0,51 posto, saopćila je Agencija za rad i zapošljavanje BiH. 

U Republici Srpskoj evidentirano je 153.458 nezaposlenih, a u Federacija BiH 384.852, u Brčko 

distriktu 12.269 nezaposlenih, a od ukupnog broja osoba koje traže posao, žene čine 277.312 ili 50,37 

posto. 

Podsjetimo broj nezaposlenih7 u Federaciji BIH u novembru 2011. godine bio je približan brojci od 

368.922, te se značajno primakao broju zaposlenih od 442.021 u istom periodu. Ovom dinamikom 

ne/zapošljavanja velika je mogućnost da se broj zaposlenih izjednači s brojem nezaposlenih. Uzmemo 

li u obzir trend zapošljavanja u javnu administraciju, koji bez obzira na recesiju ne jenjava (Budžet 

FBiH za 2012. g. pokazuje da imamo trend rasta plaća za troškove administracije), možemo zaključiti 

da se situacija u privrednom sektoru, onome koji hrani državu, nije popravljala – novi zaposleni su 

javni potrošači a ne privređivači.  

U posljednjih deset godina broj nezaposlenih u Federaciji BiH povećao se za više od 90 hiljada. Od 

368.922 nezaposlene osobe u Federaciji BiH gotovo polovina prvi put traži zaposlenje.  

Od ukupnog broja registrovanih nezaposlenih u decembru prošle godine, novoprijavljenih osoba koje 

traže posao bilo je 14.495, a broj osoba brisanih sa evidencije zavoda i službi zapošljavanja je 11.283, 

od kojih je zaposleno 5.731 ili 50,79 posto.  
                                                
7 Podaci Zavoda za zapošljavanje FBIH 

U decembru prošle godine poslodavci su zavodima i službama zapošljavanja u BiH prijavili 2.068 

zahtjeva za zapošljavanjem novih radnika, dok je registrovani broj osoba kojima je prestao radni 

odnos, u izvještajnom periodu, iznosio 7.236. U skladu sa važećim zakonskim propisima, u decembru 

2012. godine novčanu naknadu je koristilo 1.713 osoba ili 2,13 posto od ukupnog broja registriranih 

nezaposlenih, dok je u istom periodu 2011. godine novčanu naknadu koristilo 10.634 osoba, što 

ukazuje da se ovaj broj povećao za 1.079 osoba ili 10,15 posto. Pravo na zdravstvenu zaštitu ostvarilo 

je 378.863 osoba ili 68,81 posto od ukupno registriranih nezaposlenih u BiH. 

Kao dodatak prezentiranim pokazateljima još jednom želimo skrenuti pažnju na neke od parametara 

koji karakterišu oblast zapošljavanja u Bosni i Hercegovini, a koji je nedavno objavila Agencija za 

lokalne razvojne inicijative - ALDI putem programa analize politika rada u BiH i definisanje preporuka 

do 2014. godine, kao ključne iz izvještaja: ''10 godina poslije - Značaj reforme sistema socijalne 

sigurnosti u borbi protiv nezaposlenosti u BiH“. Prema ovom izveštaju zabrinjavajući je podatak da se 

nezaposlenost u BiH od 2002. do 2012. godine povećala za 25 posto, a trenutno je nezaposlen gotovo 

svaki sedmi stanovnik. Dodatni problem predstavlja različito poimanje nezaposlenosti u BiH i utiče na 

različite podatke o broju nezaposlenih koji se prezentuju u javnost. Konstatovano je da je u protekle tri 

godine broj zaposlenih u javnom sektoru u Federaciji BiH povećan za 8.366 radnika. U FBiH troškovi 

novčane naknade nezaposlenim demobilisanim borcima koštali su 2,5 puta više nego troškovi 

novčane naknade za sve radnike koji su ostali bez posla od 2007. do kraja 2011.  

 

U oblasti rada i zapošljavanja urađeno je jako malo na prilagođavanju politika rada potrebama tržišta 

rada, ali također i na prilagođavanju mehanizama podsticaja zapošljavanju mehanizmima koji 

godinama uspješno funkcionišu u zemljama EU.  

 

Istovremeno prema predviđanjima Agencije za promociju stranih investicija (FIPA) u 2013. godini 

očekuje se skroman trend rasta stranih investicija u BiH te planira nastavak aktivnosti na promociji BH 

privrednog sektora. Međutim, kada su u pitanju procjene priliva stranih ulaganja za 2013. Godinu 

istaknut je oprez zbog analize MMF-a koje predviđaju rast GDP za Bosnu i Hercegovinu od samo 

jedan posto.U posljednjih nekoliko godina, kada su u pitanju strana ulaganja, ona su se uglavnom 

bazirala na reinvesticijama postojećih investitora, što je u glavnom trend na svjetskoj razini, pa tako i u 

BiH, a kao ohrabrujuća je navedena činjenica da je izražen i interes potencijalnih stranih investitora za 

planirane energetske projekte Hidroelektrane u RS-u ili Termoenergetski blokovi u FBiH. Međutim , 

pred potencijalnim investitorma i dalje su prisutne već ranije detektovane prepreke za veća strana 

ulaganja, a to su administrativne prepreke uz zastarjeli način rada koji nije prilagođen za 21. vijek i 

spore birokratske procedure i značajne administrativne neefikasnosti.  

Generalno, nepovoljan makroekonomski, poslovni ambijent i nedostatak ambijenta potrebnog za brži 

privredni razvoj, uzrokovan političkom nestabilnošću.  

Navedeno potvrđuje i ekonomski analitičar prof. dr. Vjekoslava Domljana, navodeći da su u prvih 

devet mjeseci 2012. strani investitori u Bosnu i Hercegovinu uložili 56,7 miliona maraka. Federacija 

BiH nije uprihodovala ni marku od prodaje državne imovine.  

Dalje se navodi da je pad inoulaganja vidljiv iz podataka prema kojima je za devet mjeseci 2010. 

godine u BiH uloženo 652 miliona maraka, u istom razdoblju lani 300 miliona, a ove godine samo 56,7 

miliona maraka. Prof.dr. Domljan u nastavku navodi sljedeće: „Istraživanja pokazuju da su glavni 

razlozi pada investicija spora administracija, fiskalna i parafiskalna opterećenja, korupcija, pravna 

nesigurnost i posebno politička nestabilnost. "I prije izbijanja globalne financijske krize BiH je bila 

zemlja visokog kreditnog rizika, a nakon izbijanja krize i posebice u ovoj 2012. godini, kada nisu bile 

utemeljene ili nisu adekvatno funkcionirale vlade na razini BiH i Federacije BiH, što je proizvelo veliki 

politički rizik, došlo je, naravno, posljedično do smanjenja investicija“.  

Analitičari dalje ocjenjuju da bi možda investicije u BiH bile nešto veće da vlasti u protekle četiri godine 

nisu zaustavile privatizaciju državnih kompanija procjenjujući kako zbog globalne financijske krize 

državni udio u tim kompanijama neće prodati za očekivani iznos. Zbog sve većeg budžetskog deficita 

početkom desetog mjeseca ove godine Agencija za privatizaciju Federacije BiH odlučila je ponuditi na 

prodaju deset kompanija s većinskim državnim vlasništvom, među kojima su i nekadašnji gospodarski 

divovi Hidrogradnja, Energoinvest, Šipad, Unis, no kupaca nije bilo. „Generalno gledajući u ovoj godini 

nismo imali ni jednu uspjelu prodaju, znači prodavali smo poduzeća koja su imala mali udio kapitala ili 

nisu interesantna potencijalnim kupcima“, izjavio je direktor Federalne agencije za privatizaciju Šuhret 

Fazlić za DW. G. Fazlić napominje kako će s prodajom nastaviti i u sljedećoj godini, a federalnoj vladi 

Agencija će predložit i prodaju udjela u elektrodistribucijama, te BH Telecomu i HT Mostar, do iznosa 

koji bi vladi osiguravao većinski paket. Kao i u Agenciji za privatizaciju i u Agenciji za promociju stranih 

ulaganja (FIPA) vjeruju kako će nastavak privatizacije, posebice udjela u telekomima i 

elektroprivredama u idućoj godini privući strane investitore. "Tu leži veliki kapital i kada se krene s 

privatizacijom svakako da će Bosna i Hercegovina zabilježiti mnogo veći priliv stranih ulaganja nego 

do sada", kaže glasnogovornica FIPA-e Jasmina Halilović. Naravno, slažu se naše sugovornici, ako 

se politička situacija u BiH i Federaciji BiH stabilizuje.  

4. OSNOVNE INFORMACIJE O RADU 

Nakon što smo u prethodnom izvještaju konstatovali da je p

Federaciji BIH dovela do opadanja svih parametara koji karakterišu rad Parlamenta Federacije BIH

dinamika zasjedanja i realizacije mjera u 

ohrabrujuće pokazatelje. Međutim, is

domova Parlamenta Federacije BIH 

zasjedanju, a istovremeno su četiri stranke nove parlamentarne ve

godine zahtjev predsjedavajućem Predstavni

nove Vlade FBIH ne sazivaju redovne sjednice Parlamenta Federac

izvještaja smo obrazložili da prema 

uspostave novog sastava izvršne vlasti u Federaciji BIH mogao uskoro desiti.  

Oba doma Parlamenta 

Federacije BIH održala su tokom 

2012. godine ukupno 31 

sjednica u okviru 46 kalendarska 

dana zasjedanja, odnosno 35 

osmosatnih radnih dana, dok u 

prvoj godini aktulenog 

mandatnog saziva održano 29 

sjednica u okviru 37 

kalendarskih dana zasjedanja.   

 

Na sjednice Predstavničkog doma 

iznosi oko 6 i pol sati  po danu zasjedanja, dok je u Domu naroda ukupno na plenarna zasjedanja 

utrošeno oko 82 sata ili 4 i pol sata po danu zasje

saziva efektivno su tokom druge 2012. godine, zasjedala 290 sati, što je više od dvogodišnjeg 

zasjedanja prethodnog saziva Parlamenta Federacije BIH. 

 

Povećanje efektivne satnice provedene na plenarnim zasjedan

mandatnog saziva nije donijelo velike promjene u pogledu efikasnosti rada najviše zakonodavne 

institucije.  

 

Dodatnu karakterisitiku ovoj konstataciji 

naroda PFBIH, održane tokom 2012. godine, prekidane prije izjašnjavanja o razmatranim mjerama, te 

je na taj način odgađana realizacija 

spomenutih 60 mjera nije realizovana do kraja

Smatramo bitnim spomenuti i podatak da je tako

zbog prekida sjednica u proceduri iz prethodnog mandata, odnosno prvo pojavljivanje bilježe u 2009. i 

2010. godini.  

OSNOVNE INFORMACIJE O RADU PARLAMENTA FBIH 

Nakon što smo u prethodnom izvještaju konstatovali da je pokretanje procesa rekonstrukcije v

opadanja svih parametara koji karakterišu rad Parlamenta Federacije BIH

dinamika zasjedanja i realizacije mjera u posljednja tri mjeseca 2012. godine donijela je prili

utim, isti su čini se bili samo privremenog karaktera. Naime, niti jedan od 

domova Parlamenta Federacije BIH nije krenuo sa održavanjem sjednica nakon praznič

četiri stranke nove parlamentarne većine, uputile 10. januara 

em Predstavničkog doma PFBIH u kojem traže da se do konstituisanja 

nove Vlade FBIH ne sazivaju redovne sjednice Parlamenta Federacije BIH. Već u prethodnom dijelu 

izvještaja smo obrazložili da prema trenutnom statusu ne postoje nikakve naznake da bi se proces 

uspostave novog sastava izvršne vlasti u Federaciji BIH mogao uskoro desiti.   

 

kog doma PFBIH u 2012. godini utrošeno je oko 200 sati, što u prosjeku 

iznosi oko 6 i pol sati  po danu zasjedanja, dok je u Domu naroda ukupno na plenarna zasjedanja 

utrošeno oko 82 sata ili 4 i pol sata po danu zasjedanja.  Posmatrano ukupno oba Doma aktuelnog 

saziva efektivno su tokom druge 2012. godine, zasjedala 290 sati, što je više od dvogodišnjeg 

zasjedanja prethodnog saziva Parlamenta Federacije BIH.  

anje efektivne satnice provedene na plenarnim zasjedanjima u odnosu na godine prošlog 

mandatnog saziva nije donijelo velike promjene u pogledu efikasnosti rada najviše zakonodavne 

Dodatnu karakterisitiku ovoj konstataciji doprinosi činjenica da su gotovo sve redovne sjednice Doma 

održane tokom 2012. godine, prekidane prije izjašnjavanja o razmatranim mjerama, te 

ana realizacija 60 mjera (lista u nastavku), od kojih su 80% zakoni. Tre

spomenutih 60 mjera nije realizovana do kraja 2012. godine i nalazi se u statusu „u proceduri“. 

Smatramo bitnim spomenuti i podatak da je također trećina mjera za koje je odgađano izjašnjenje 

zbog prekida sjednica u proceduri iz prethodnog mandata, odnosno prvo pojavljivanje bilježe u 2009. i 

Naziv mjere Status u 
instituciji 

Predlagači Tip Godina 
prvog 
pojavljivanja 

  

        V.P   

1. Zakon o izmjenama i dopunama Zakona o Željeznicama 
Federacije BiH (2010.g.) 

Realizovano Ministarstvo prometa i komunikacija 
F BiH 

Zakon 2010   

2. Zakon o dopuni Zakona o eksproprijaciji Realizovano Ministarstvo pravde F BiH 
Uprava za geodetske i imovinsko - 
pravne poslove (direktor Obradović) 

Zakon 2011   

3. Zakon o izmjenama Zakona o proračunima u Federacije 
Bosne i Hercegovine (dec. 2011.g.) 

Realizovano Ministarstvo finansija F BiH Zakon 2011   

33. Strategija za prevenciju, tretman i kontrolu malignih 
neoplazmi u Federaciji Bosne i Hercegovine 2012.- 
2020.godina 

Realizovano Ministarstvo zdravstva F BiH Strategija 2012   

34. Zakon o autocesti na Koridoru Vc Realizovano Premijer Federacije BiH Zakon 2012   

35. Zakon o izmjenama i dopunama Zakona o tržištu 
vrijednosnih papira 

Realizovano Ministarstvo finansija F BiH Zakon 2012   

36. Zakon o dopunama Zakona o Agenciji za privatizaciju u 
Federaciji Bosne i Hercegovine 

U proceduri Ministarstvo finansija F BiH Zakon 2010   

37. Zakon o izmjenama i dopunama Zakona o jedinstvenom 
sistemu registracije, kontrole i naplate doprinosa 

Realizovano Ministarstvo finansija F BiH Zakon 2012   

38. Zakon o lijekovima Realizovano Ministarstvo zdravstva F BiH Zakon 2012   

39. Zakon o izmjenama i dopunama Zakona o plaćama i 
naknadama u organima vlasti Federacije Bosne i 
Hercegovine (u saradnji sa Min.finansija) 

U proceduri Ministarstvo pravde F BiH Zakon 2010   

40. Zakon o izmjenama i dopunama Zakona o finansijskoj 
konsolidaciji rudnika uglja u Federaciji Bosne i Hercegovine 
prema obračunatim, a neuplaćenim javnim prihodima u 
periodu 2009. do 2015. godine 

Realizovano Ministarstvo energije, rudarstva i 
industrije F BiH 

Zakon 2011   

41. Zakon o izmjenama i dopunama Zakona o prikupljanju, 
proizvodnji i prometu sekundarnih sirovina i otpadnih 
materijala 

Realizovano Ministarstvo energije, rudarstva i 
industrije F BiH 

Zakon 2010   

42. Zakon o dopunama Zakona o javnim preduzećima u 
Federaciji Bosne i Hercegovine 

Realizovano Ministarstvo energije, rudarstva i 
industrije F BiH 

Zakon 2011   

43. Zakon o dopunama Zakona o izboru, prestanku mandata, 
opozivu i zamjeni načelnika općina u F BiH 

U proceduri Ministarstvo pravde F BiH Zakon 2009   

44. Zakon o dopunama Zakona o raseljenim osobama u 
Federaciji BiH i izbjeglicama iz BiH 

U proceduri Ministarstvo raseljenih osoba i 
izbjeglica F BiH 

Zakon 2009   

45. Zakon o oduzimanju imovinske koristi pribavljene krivičnim 
djelom i prekršajem u Federaciji BiH 

U proceduri Premijer Federacije BiH Zakon 2012   

46. Zakon o izmjenama i dopunama Zakona o porezu na 
dohodak 

Realizovano Ministarstvo finansija F BiH Zakon 2012   

47. Zakon o izmjenama i dopunama Zakona o Poreznoj upravi 
Federacije Bosne i Hercegovine 

Realizovano Ministarstvo finansija F BiH Zakon 2012   

48. Zakon o izmirenju obaveza Federacije BiH prema 
Federalnom zavodu za penzijsko i invalidsko osiguranje 

Realizovano Ministarstvo rada i socijalne politike 
F BiH 

Zakon 2012   

49. Zakon o dopunama zakona o poljoprivredi Realizovano Jasminka Durić, poslanik u PD PFBIH Zakon 2012   

50. Zakon o izmjenama i dopunama Zakona o zaštiti osoba sa 
duševnim smetnjama 

Realizovano Ministarstvo zdravstva F BiH Zakon 2012   

51. Zakon o izmjenama i dopunama zakona o sudovima u FBiH Realizovano Ministarstvo pravde F BiH Zakon 2011   

52. Zakon o korištenju obnovljivih izvora energije i energiji 
kogeneracije 

U proceduri Ministarstvo energije, rudarstva i 
industrije F BiH 

Zakon 2009   

53. Zakon o zaštiti od nasilja u obitelji Realizovano Ministarstvo pravde F BiH Zakon 2009   

54. Zakon o izmjenama i dopunama Zakona o leasingu U proceduri Ministarstvo finansija F BiH Zakon 2012   

55. Zakon o izmjenama i dopunama Zakona o bankama U proceduri Ministarstvo finansija F BiH Zakon 2012   

56. Zakon o izmjenama i dopunama Zakona o mikrokreditnim 
organizacijama 

U proceduri Ministarstvo 